
LAJMËRIM PËR MEDIUMET 

 
Maqedonia e përvetëson e-Gov’in 
Teknologji dhe asistencë e mbështetur nga Shtetet e Bashkuara me qëllim 
të kursimit të kohës dhe rritjes së transparencës dhe kosto-efektivitetit  
 
16 Maj, Shkup: Progresi i Maqedonisë në përdorimin e teknologjisë informatike (IT) për përmirësimin e 
efikasitetit dhe transparencës në qeveri, u theksua sot gjatë ekspozitës së IT zgjidhjeve. Ekspozita me 
titull “e-Gov për Maqedoni Moderne”, u organizua nga Agjencia e Shteteve të Bashkuara për Zhvillim 
Ndërkombëtar (USAID) në partneritet me Hewlett-Packard dhe Microsoft. USAID është pjesë e Misionit të 
Shteteve të Bashkuara në Maqedoni. Ekspozita u mbajt në Hamamin historik të Daut Pashës, godinë nga 
sh. XV e cila sot është nikoqire e Galerisë Nacionale. 
 
Kryeministri Vllado Buçkovski dhe zëvendës ambasadori i Shteteve të Bashkuara Paul D. Wohlers, 
zyrtarisht e hapën ekspozitën. 
 
“Nëpërmjet e-Qeverisë, administrata publike mund të bëhet më e hapur dhe më transparente, edhe mund 
ta përforcojë pjesëmarrjen demokratike. E ndihmuar nga teknologjia, administrata publike poashtu ka 
potencial që të bëhet me orientim shërbimor, duke siguruar shërbime personale dhe gjithëpërfshirëse për 
çdo qytetar, duke ju dhënë, në këtë mënyrë, shërbim maksimal taksapaguesve” tha z. Wohlers. 
 
USAID, nëpërmjet e-Gov Projektit, ju ndihmon institucioneve publike në Republikën e Maqedonisë në 
rritjen e efikasitetit dhe transparencës së vet, si dhe në hapjen e kanaleve të reja për biznes. Në 
ekspozitë u paraqitën disa nga zgjidhjet e zhvilluara si pjesë e paqetës së konsoliduar për asistencë, me 
përfshirje të Apply On-Line sistemit për punësimet publike; sistemin për e-Furnizime; Shërbime të e-
Taksave; sistemi i e-Shëndetësisë dhe e-Buxhetimi. 
 
Partnerët e përbashkët në këtë ngjarje, Hewlett-Packard dhe Microsoft, i paraqitën e-Gov zgjidhjet për 
Maqedoni dhe shtete tjera. Poashtu u paraqitën edhe certifikatat digjitale të cilat, me asistencën e 
siguruar dhe financuar nga e-Gov projekti i USAID’it, tani mund të sigurohen në Maqedoni.  
  
 
SHËNIME DERI TE REDAKTORËT: 
 
Populli amerikan, përmes USAID-it, në Maqedoni ka investuar më shumë se 450 milionë dollarë që nga 
viti 1993. Për momentin po zbatohen mbi 20 projekte me vlerë prej më shumë se 30 milionë dollarë në 
vit. Këto projekte janë të përpiluara me qëllim të mbështetjes së kalimit të Maqedonisë në demokraci 
multietnike të bazuar në tregun e lirë. Ato përfshijnë nisma për përshpejtimin e rritjes ekonomike, për 
zhvillimin e institucioneve demokratike dhe për edukimin e qytetarëve për një ekonomi moderne. USAID-i 
bashkpunon me më tepër se 100 shtete.  Për më shumë informata vizitoni faqen 
http://macedonia.usaid.gov . 



 
 

 
 

 


